


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27֊Ի N 1691֊Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը, ընթացիկ իրավիճակը և խնդիրները
ՀՀ կառավարության 2012 թվականի դեկտեմբերի 27֊ի «Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29֊ի N 1917֊Ն և N 1917֊Ն, ինչպես նաև 2012 թվականի ապրիլի 19֊ի N 594֊Ն որոշումներն ուժը կորցրած ճանաչելու մասին»  N 1691֊Ն որոշմամբ (այսուհետ՝ որոշում) հաստատվել են սոցփաթեթի շահառու կազմակերպությունների ցանկը, սոցփաթեթի շահառուների, ինչպես նաև սոցփաթեթի շահառուի ընտանիքի անդամների շրջանակը, սոցփաթեթի ամսական սահմանաչափը, ինչպես նաև սահմանվել են սոցփաթեթի հատկացման կարգն ու փաթեթի մեջ մտնող ծառայություններից օգտվելու ընթացակարգը։ Որոշման շրջանակներում կարգավորվում են նաև Աշխատանքի և սոցիալական հարցերի նախարարության հետ պայմանագիր կնքած բանկում համապատասխան հաշիվ բացելու, սոցիալական փաթեթի ծառայություններից օգտվելու առանձնահատկությունները, այդ թվում՝ նշված գործընթացների շրջանակներում ներակայացվող փաստաթղթերի շրջանակը և դրանք ներկայացնելու կարգը։
Որոշման կարգավորման շրջանակում առկա է նաև 2 առանձնահատուկ և տարբերվող մոտեցում՝
1. սոցիալական փաթեթի ծառայությունների ակտիվացման նպատակով պարտադիր բուժզննություն անցնելու պահանջը չի տարածվում զինծառայողների, քրեակատարողական ծառայողների, փրկարար ծառայության ծառայողների վրա,
2. որոշման 9֊րդ կետի 3֊րդ ենթակետի համաձայն՝ որոշման գործողությունը չի տարածվում որոշ սուբյեկտային շրջանակների վրա։
«Արտաքին հետախուզական գործունեության և արտաքին հետախուզության ծառայության մասին» օրենքի (այսուհետ՝ օրենք) 4֊րդ հոդվածի համաձայն՝ արտաքին հետախուզական գործունեությունը հիմնված է նաև աշխատակիցների գաղտնիության վրա։ Գաղտնագործունեության շրջանակներում Ծառայությունն օրենքի 12֊րդ հոդվածի հիման վրա իրականցնում է մի շարք լիազորություններ։
Օրենքի 41֊րդ հոդվածի համաձայն՝ Ծառայության ծառայողների սոցիալական երաշիքների տրամադրման կարգն ու պայմանները սահմանելու իրավասությունը վերապահվել է ՀՀ վարչապետին։ 
Հաշվի առնելով վերոգրյալը, մասնավորապես՝ Ծառայության ծառայողների վրա, ծառայության առանձնահատկություններով պայմանավորված, որոշմամբ սահմանված սոցիալական փաթեթի ընդհանուր կարգավորումները չտարածելու, աշխատակիցների գաղտնիությունը և Ծառայության բնականոն գործունեությունն ապահովելու անհրաժեշտությունը, ինչպես նաև նկատի ունենալով Ծառայության ծառայողների  սոցիալական երաշխիքների տրամադրման հարաբերությունների կարգավորմանն ուղղված օրենսդրական առանձին փաթեթի մշակմանն ուղղված աշխատանքների իրականացման հանգամանքը՝ մշակվել է «Հայաստանի Հանրապետության կառավարության 2012 թվականի դեկտեմբերի 27֊ի N 1691֊Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագիծը (այսուհետ՝ նախագիծ)։
2. Կարգավորման առարկան, ակնկալվող արդյունքը
Նախագծի ընդունմամբ որոշմամբ սահմանված կարգավորումները չեն տարածվի ծառայության ծառայողների վրա, ինչը հնարավորություն կտա ապահովել աշխատողների գաղտնիությունը, առաջնորդվել օրենքով սահմանված սկզբունքներով և պահանջներով և Ծառայության առանձնահատկություններից ելնելով Ծառայության ծառայողների սոցիալական երաշխիքների շրջանակում առանձին կարգավորում սահմանել ծառայողներին հատկացվող սոցիալական փաթեթի տրամադրման իրավաբերությունների նկատմամբ։
3. Կապը ռազմավարական փաստաթղթերի հետ
Նախագիծն անուղղակիրոեն բխում է ՀՀ կառավարության 2021 թվականի օգոստոսի 18֊ի «Հայաստանի Հանրապետության կառավարության ծրագրի մասին» N 1363-Ա «ԱՆՎՏԱՆԳՈՒԹՅՈՒՆ ԵՎ ԱՐՏԱՔԻՆ ՔԱՂԱՔԱԿԱՆՈՒԹՅՈՒՆ» գլխի «Ազգային անվտանգության մարմինների կայուն համակարգը» բաժնից, որի համաձայն նախատեսվում է ստեղծել Արտաքին հետախուզական ծառայություն, իսկ Հայաստանի՝ մինչև 2050 թվականը վերափոխման ռազմավարության տեսլականներից մեկը աշխարհի 10 աﬔնաարդյնավետ հետախուզական ծառայություններից ﬔկն ունենալն է։ Սույն նախագիծը մշակվել է՝ հաշվի առնելով սահմանված տեսլականը։ Նախագծի կարգավորման առարկան և Ծառայության ծառայողների համար համապատասխան սոցիալական երաշխիքների սահմանումը լրացուցիչ գործիք կհանդիսանան ինչպես ծառայողների մոտիվացման և աշխատանքի արդյունավետության բարձրացման համար, այնպես էլ՝ գաղտնիության բաղադրիչի ապահովման տեսանկյունից, որը Ծառայության գործունեության կարևորագույն սկզբունքներից մեկն է։
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ արտաքին հետախուզության ծառայության կողմից։
5. Լրացուցիչ ֆինանսական միջոցների անհրաժեշտության վերաբերյալ։
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն չկա։
6. [bookmark: _GoBack]Պետական բյուջեի եկամուտներում և ծախսերում սպասվելիք փոփոխությունների վերաբերյալ
Նախագծի ընդունմամբ ՀՀ պետական բյուջեում նախատեսվում է լրացուցիչ եկամուտների ավելացում։

